
ШТОМЕСЯЧНЫ АГЛЯД 
ЭКАНОМІКІ БЕЛАРУСІ 

• Перамовы пра далучэньне да праграмы “Ўсходняе парт-
нэрства”  

• Узмацненьне рэгуляваньня валютнага рынку. 

• Правядзеньне апэрацыі валютнага свопу паміж Банкам 
Кітаю і НББ. 

• Дэфіцыт у гандлі з краінамі па-за СНД. 

• Зьніжэньне золатавалютных рэзэрваў. 

Палітыка: абмеркаваньне пэрспэктываў уступленьня 
Беларусі ў праграму “Ўсходняе партнэрства” 

У лютым Беларусь з афіцыйным візытам наведаў Вярхоўны 
прадстаўнік ў справах агульнай вонкавай палітыкі і паліты-
кі бясьпекі ЭЗ Х. Саляна. Падчас ягонай сустрэчы з А. Лу-
кашэнкам, паводле Х. Саляны, абмяркоўваліся пытаньні 
супрацы Беларусі і ЭЗ, і ў прыватнасьці магчымасьці ўва-
ходжаньня Беларусі ў праграму “Ўсходняе партнэрства”. 
Ніякіх дакумэнтаў у выніку сустрэчы бакі не падпісалі, ад-
нак Х. Саляна выказаў задаволенасьць вынікамі візыту. 
Пры гэтым паведамлялася, што на перамовах А. Лукашэн-
ка пацьвердзіў гатоўнасьць краіны ўдзельнічаць ва “Ўсход-
нім партнэрстве”. Пазьней міністар замежных справаў Чэ-
хіі, якая цяпер старшынюе ў ЭЗ, К. Шварцэнбэрг заявіў на 
паседжаньні Рады ЭЗ, што калі Беларусь прызнае незалеж-
насьць Абхазіі ды Паўднёвай Асэтыі, то яна “апынецца па-
за эўрапейскім кантэкстам”, і гэта ўскладніць яе ўступ-
леньне ў праграму “Ўсходняе партнэрства”. Падобную зая-
ву зрабіла і эўракамісар Б. Фэрэра-Вальднэр, якая таксама 
меркавала наведаць Беларусь напачатку сакавіка. Аднак 
напярэдадні самога візыту стала вядома пра перанос яго 
на красавік, што можа сьведчыць пра супярэчнасьці на гэ-
тай стадыі ўзаемаадносінаў паміж ЭЗ і Беларусьсю. Уста-
ноўчы саміт “Усходняга партнэрства” прызначаны на 
7 траўня сёлета, таму бліжэйшыя два месяцы могуць вы-
значыць геапалітычныя прыярытэты Беларусі на сярэдне-
тэрміновую пэрспэктыву. 

Рэальны сэктар: ВУП працягвае расьці 

У студзені рэальны ВУП вырас на 4.2% г/г на тле эканаміч-
нага спаду ў суседніх краінах. У Расеі ВУП у студзені 
зьменшыўся на 8.8% г/г, ва Ўкраіне – больш як на 
15% г/г. Рост у Беларусі быў забясьпечаны павелічэньнем 
інвэстыцыяў, прафінансаваных за кошт сродкаў дзяржаў-
нага бюджэту 2008 г., а таксама павелічэньнем спажы-
ваньня, выкліканага часовым павелічэньнем выдаткаў у 
выніку дэвальвацыі рубля. Аднак гэтыя кампанэнты по-
пыту ня маюць перадумоваў да росту цягам усяго году, 
таму можна чакаць далейшага запаволеньня росту пачы-
наючы зь лютага. 

Яшчэ адным кампанэнтам попыту, які забясьпечыў рост, 
сталі інвэстыцыі ў запасы, якія склалі 11.2% ад выпуску 
прамысловай прадукцыі ў студзені. Аднак на тле скара-
чэньня попыту продаж назьбіраных запасаў уяўляецца да-
волі праблематычным. У студзені фізычны аб’ём экспарту 
скараціўся на 26.6 г/г, і малаверагодна, што ўнутраны по-
пыт зможа кампэнсаваць такое зьніжэньне. 

Структурныя тэндэнцыі: правядзеньне апэрацыі 
валютнага свопу паміж Банкам Кітаю і НББ 

З пачатку фінансавага крызысу беларускія ўлады заяўлялі 
пра патрэбу выкарыстоўваць у двухбаковых разьліках па-
між краінамі – гандлёвымі партнэрамі нацыянальныя валю 

Насельніцтва: 9.69 млн чалавек 
Прамысловасьць / ВУП: 28.1% 
Сельская гаспадарка / ВУП: 8.4% 
Інвестыцыі / ВУП: 27.9% 
Экспарт: Расія 37%, ЭЗ 44% 
Імпарт: Расія 60%, ЭЗ 22% 

ты. У сакавіку стала вядома пра правядзеньне апэрацыі 
валютнага свопу паміж НББ і Народным банкам Кітаю ў ад-
паведных нацыянальных валютах на суму, эквівалентную 
USD 2.9 млрд. Гэтую ўгоду можна разглядаць як узаемавы-
гадную. Для Беларусі найактуальнейшае значэньне мае 
праблема стабілізацыі ўнутранага валютнага рынку й паве-
лічэньня ўзроўню золатавалютных рэзэрваў. З пазыцыі Бе-
ларусі гэтую апэрацыю можна разглядаць як практычна 
ідэнтычную атрыманьню вонкавай пазыкі. З боку Кітаю гэ-
тая ўгода дазволіць стымуляваць кітайскі экспарт у Бела-
русь. Варта адзначыць, што праблема зьніжэньня экспарту 
– ключавая для Кітаю ва ўмовах фінансавага крызысу. У 
той жа час такія аб’ёмы сродкаў для іх даволі нязначныя. 
Таму верагодна, што праз выдаваньне сваёй валюты ў аб-
мен на часткова канвэртаваную валюту – беларускія рублі 
– Кітай тэстуе новы мэханізм стымуляваньня свайго экс-
парту. 

У лютым НББ заявіў пра распрацоўваньне захадаў, скіра-
ваных на дэдалярызацыю эканомікі. Сярод іх названыя 
ўзмацненьне валютнага рэгуляваньня ў адносінах сфэраў, 
дзе дапускаецца абарачэньне замежнай валюты на тэрыто-
рыі Беларусі. Імкненьне да дэдалярызацыі ў бягучы пэры-
яд, відаць, таксама тлумачыцца дэфіцытам замежнай валю-
ты на ўнутраным рынку, у тым ліку й на сэгмэнце наяўнай 
валюты. Праз такія крокі НББ разьлічвае забясьпечыць 
павышэньне попыту на нацыянальную валюту, які істотна 
зьнізіўся пасьля дэвальвацыі напачатку году. Аднак мала-
верагодна, што абмежаваньне сфэраў выкарыстаньня за-
межнай валюты на тэрыторыі Беларусі можа прывесьці да 
істотнага павышэньня попыту на нацыянальную валюту. 
Спрабуючы надаць дадатковы імпульс дэдалярызацыі, НББ 
таксама рэкамэндаваў банкам зьнізіць адсоткавыя стаўкі 
для дэпазытаў у замежнай валюце. Аднак эфэктыўнасьць 
гэтага кроку таксама падаецца даволі сумнеўнаю, бо наў-
проставае ўзьдзеяньне на крэдытна-дэпазытны рынак мо-
жа мець яшчэ больш нэгатыўны ўплыў на паводзіны на-
сельніцтва. 

Вонкавы гандаль: дэфіцыт вонкавага гандлю ў 
2008 г. склаў USD 6.6 млн 

У 2008 г. дэфіцыт гандлю таварамі склаў USD 6.6 млрд, 
павялічыўшыся на 49.0% г/г (48.1% г/г у студзені-ліста-
падзе). За 2008 г. экспарт вырас на 35.5% г/г, а імпарт на 
37.6% г/г. Павелічэньне агульнага кошту гандлю ў асноў-
ным адбывалася за кошт росту цэнаў, што абумовіла 95.3% 
прыросту экспарту і 61.2% імпарту. З восені 2008 г. пачалі 
зьніжацца як фізычныя аб’ёмы гандлю, так і сярэднія цэны. 
У сьнежні, у параўнаньні зь верасьнем, сярэднія цэны экс-
парту зьнізіліся на 41.1% у гандлі з дальнім замежжам і на 
11.8% у гандлі з Расеяй. Пры гэтым аб’ём экспарту ў 
краіны па-за СНД у сьнежні вырас на 4.1% г/г, а ў Расею 
скараціўся на 33.9% г/г. 

Вываз у краіны па-за СНД асноўных тавараў – нафтапра-
дуктаў і калійных угнаеньняў – закрануў сусьветны крызыс, 
які прывёў да істотнага зьніжэньня цэнаў і ў выніку гэтага 
аб’ёмаў экспарту (на 26.9% г/г у сьнежні). У гандлі з Расе-
яй у найбольшай ступені скарачаўся экспарт інвэстыцый-
ных тавараў. Напрыклад, экспарт трактароў у сьнежні 
склаў толькі палову ад сярэднемесяцовых паказьнікаў за 
студзень-верасень, а грузавых аўтамабіляў – 30.6%. Пра-
тэкцыянісцкія захады, якія абмяркоўваюцца ў Расеі, могуць 
яшчэ больш пагоршыць становішча беларускіх экспартэраў 
інвэстыцыйных тавараў, якія пастаўляюцца пераважна на 
расейскі рынак. Імпарт з Расеі ў сьнежні скараціўся на 
2.4% г/г пры зьніжэньні цэнаў на 32.6% г/г. Асабліва  
 

ВУП і прамысловая вытворчасьць 

Унёсак галінаў у прырост  
прамысловай вытворчасьці 

Студзень 2009 г. 
Прырост, 

% г/г 
Унёсак у 
прырост 

Прамысловасьць -0.3 -0.3 
электраэнэргетыка -10.6 -0.8 
паліўная 6.4 1.5 
чорная мэталюргія 4.5 0.2 
хімічная і нафтахімічная 29.6 3.2 
машынабудаваньне і 
мэталаапрацоўка 

-21.7 -4.5 

дрэваапрацоўка -21.0 -0.6 
будаўнічых матэр’ялаў -21.6 -0.6 
лёгкая -18.9 -0.6 
харчовая 5.5 0.6 
іншыя 8.6 1.1 
Заўвага. Унёсак у прырост у адсоткавых пунктах. 
Крыніца: разьлікі паводле дадзеных НСКБ. 
 
 
 
 
 
 
 

Дынаміка вонкавага гандлю таварамі 

варта адзначыць, што фізычны аб’ём імпарту з краінаў па-
за СНД павялічыўся на 5.8% г/г, пры нязначным скара-
чэньні цэнаў на 1.3% г/г. Такая дынаміка сьведчыць пра 
тое, што беларускія суб’екты гаспадараньня й насельніцтва 
яшчэ не ў поўнай ступені прыстасавалася да новай вонка-
вай кан’юнктуры, працягваючы праяўляць попыт як на ім-
парт сыравіны з Расеі, так і на інвэстыцыйны і спажывецкі 
імпарт з ЭЗ. 

Дзяржаўныя фінансы: прафіцыт кансалідаванага 
бюджэту ў 2008 г. 

У 2008 г. даходы кансалідаванага бюджэту склалі 51% ад 
ВУП, што на 1.5 адсоткавага пункту болей, чымся ў 2007 г. 
Іх павелічэньне зьвязанае з ростам паступленьняў ад па-
даткаў на вонкаваэканамічную дзейнасьць (на 1.8% ад 
ВУП у зьвязку з высокімі цэнамі на нафту ў студзені-ве-
расьні), падаткаў на даходы і прыбытак (на 1.0% ад ВУП). 
Адначасова адбылося скарачэньне даходаў ад падаткаў на 
тавары і паслугі (на 1.4% ад ВУП) у зьвязку са зьніжэнь-
нем стаўкі збору ў дапамогу сельскагаспадарчым вытвор-
цам, а таксама ад падаткаў у фонд заробку, у зьвязку са 
зьніжэньнем яго долі ў ВУП. 

Выдаткі бюджэту 2008 г. склалі 49.5% ад ВУП, што на 0.6 
адсоткавага пункта болей, чымся летась. Прырост забясь-
печыла рэзкае павелічэньне агульнадзяржаўных выдаткаў 
у сьнежні (гэта адлюстравалася ў росьце інвэстыцыяў у 
студзені 2009 г.), што паводле вынікаў году абумовіла рост 
гэтай групы выдаткаў на 1.7% ад ВУП. Таксама паводле 
вынікаў году павялічыліся выдаткі на эканоміку і ЖКГ на 
1.5% ад ВУП, хоць апошнімі месяцамі ў іх адзначалася 
зьніжэньне. Выдаткі ўва ўсіх астатніх артыкулах скарацілі-
ся, у т.л. на сацыяльную палітыку – на 0.8%, адукацыю – 
на 0.5% і ахову здароўя – на 0.5% ад ВУП. Такія зьмены ў 
структуры выдаткаў сьведчаць пра зьмены ў прыярытэтах 
бюджэтнай палітыкі. 

Манэтарная палітыка: працягваецца зьніжэньне 
золатавалютных рэзэрваў 

У студзені чыстыя замежныя актывы ВГКР скараціліся на 
11.4% м/м на (USD 364.4 млн), аднак без уліку першага 
траншу крэдыту ад МВФ яны скараціліся б на 36.0% м/м 
(на USD 1.15 млрд). НББ спрабаваў абмежаваць попыт на 
замежную валюту, падвысіўшы стаўку рэфінансаваньня (на 
2 адсоткавыя пункты, да 14% гадавых) і, адпаведна, стаў-
кі па сваіх апэрацыях. Разам з тым, ён спрабаваў стымуля-
ваць унутраны крэдытны рынак, павялічваючы аб’ёмы рэ-
фінансаваньня банкаў (на 45.5% м/м). У выніку за сту-
дзень грашовая база скарацілася на 28.0% м/м, а ў гада-
вым вымярэньні – на 9.3% г/г. 

Патрабаваньні банкаў да эканомікі вырасьлі на 6.5% м/м, а 
ў гадавым вымярэньні тэмп іх прыросту склаў 64.1% г/г 
(54.9% г/г у сьнежні), але без уліку пераацэнкі патраба-
ваньняў, намінаваных у замежнай валюце, тэмп росту гэта-
га паказьніку склаў бы 52.5% г/г. Скарачэньне грашовай 
прапановы абумовіла рэзкі рост адсоткавых ставак фінан-
савых інструмэнтаў як у нацыянальнай, так і ў замежнай 
валюце. Высокія адсоткавыя стаўкі дазволілі пазьбегнуць 
значнага чыстага адтоку сродкаў насельніцтва з банкаў-
скай сыстэмы. У студзені грашовыя дэпазыты насельніцтва 
скараціліся на 13.8% м/м, але практычна ўсе гэтыя сродкі 
былі перааформленыя ў якасьці дэпазытаў у замежнай ва-
люце – дэпазыты насельніцтва ў замежнай валюце вырась-
лі на 10.3% м/м (на 38.0% м/м у рублёвым эквіваленце). 
Чысты адток дэпазытаў юрыдычных асобаў быў больш 
значным, што нароўні са скарачэньнем попыту на наяўныя  

Крыніца: разьлікі паводле дадзеных НСКБ. 
 
 
 
 
 
 

Грашовая база і ІСЦ 

Крыніца: разьлікі паводле дадзеных НББ і НСКБ. 
 
 
 
 
 
 

Стаўка рэфінансавання 

Крыніца: разьлікі паводле дадзеных НББ і НСКБ. 

грошы (на 18.1% м/м) аказвала ціск на грашовы рынак 
краіны. У выніку рублёвая грашовая маса скарацілася ў 
студзені на 18.4% м/м, а шырокая грашовая маса на 
2.4% м/м. У гадавым вымярэньні гэтыя грашовыя агрэгаты 
вырасьлі на 11.3 і 32.0% г/г (28.0 і 30.2% г/г у сьнежні). 

Спажывецкія цэны ў студзені вырасьлі на 4.1% м/м, а ў 
гадавым вымярэньні інфляцыя склала 15.1% г/г (13.3% г/г 
у сьнежні). У студзені беларускі рубель абясцэніўся ў ад-
носінах да даляра ЗША на 25.1%, а ў лютым яшчэ на 3.9%. 
Паводле стану на 28 лютага яго курс у адносінах да даля-
ра ЗША склаў 2858 USD/BYR. 

Банкаўскі сэктар: абмеркаваньне мэтазгоднасьці 
стварэньня калектарскіх агенцтваў 

НББ абвесьціў пра намер распрацаваць заканадаўчую базу 
для стварэньня перадумоваў легальнай дзейнасьці калек-
тарскіх агенцтваў. Інстытут калектарскіх агенцтваў дастат-
кова шырока распаўсюджаны ў суседніх краінах, а абмер-
каваньне мэтазгоднасьці іх дзейнасьці ў Беларусі НББ іні-
цыяваў у выніку росту долі праблемных актываў банкаў ва 
ўмовах фінансавага крызысу. НББ разьлічвае, што дзей-
насьць калектарных агенцтваў станоўча паўплывае на 
разьвязаньне праблемы неплацяжоў па крэдытах. Дзейнае 
заканадаўства Беларусі дапускае правядзеньне апэрацыяў 
па саступленьні грашовых патрабаваньняў толькі банкам, 
для якіх, аднак, калектарская дзейнасьць ня можа быць 
асноўнаю. У дадатак, досьвед суседніх краінаў паказвае, 
што дзейнасьць калектарскіх установаў можа прыводзіць 
да парушэньня прынцыпу банкаўскай таямніцы, а таму і да 
пэўных сацыяльных пратэстаў. Такім чынам, увядзеньне 
інстытуту калектарскіх агенцтваў, з аднаго боку, можа 
спрыяць паляпшэньню фінансавай дысцыпліны пазычаль-
нікаў, а зь іншага боку – зьніжаць іх схільнасьць да пазы-
чаньня, й выклікаць пэўную сацыяльную незадаволенасьць. 

Эканамічныя 
тэндэнцыі 

Рост рэальнага ВУП % г/г 8.4 8.9 8.4 7.3 10.9 10.1 11.2 7.5    
Рост рэальнага ВУП % г/г нар. 8.4 8.6 8.4 8.2 10.9 10.4 10.7 10.0 10.8 10.0 4.2 
Рэальная прамысловая 
вытворчасьць 

% г/г нар. 5.9 7.7 8.2 8.5 14.7 13.0 13.1 10.8 12.7 10.8 1.2 

Рэальная сельскагаспа-
дарчая вытворчасьць 

% г/г нар. 4.4 5.2 5.6 4.1 6.8 5.4 6.9 8.9 8.9 8.9 8.4 

ІСЦ % г/г к/п 8.1 7.2 9.0 12.1 13.2 16.0 16.3 13.3 14.7 13.3 15.1 
ІЦВПП % г/г к/п 11.6 13.6 16.8 17.1 13.5 16.2 18.5 14.2 18.2 14.2 19.9 
Экспарт тавараў (USD)* % г/г 6.3 23.3 18.5 44.4 69.2 56.0 44.9 -11.6 -19.1 -29.8 -- 
Імпарт тавараў (USD)* % г/г 20.8 23.7 23.8 42.4 56.5 55.3 53.1 -1.5 -11.4 -12.2 -- 
Сальда гандлю таварамі 
(дадзеныя НББ) 

USD млн. нар. –836 -1563 -2304 -3858 -647 -2049 -3835 -6104 -5059 -6104 -- 

Бягучы рахунак USD млн нар. –641 -1152 -1652 -2944 -433 -1411 -2920 -5049 -- -5049 -- 
Бягучы рахунак % ВУП нар. –7.0 -5.8 -5.1 -6.6 -3.6 -5.5 -6.6 -8.0 -- -8.0 -- 
Міжнародныя рэзэрвы USD млн к/п 1565 2344 2155 4182 4746 4618 4120 3061 3775 3061 2929 
Грашовая база % г/г к/п 22 29 25 38 59 54 48 12 42 12 -9 
Стаўка па крэдытах 
у беларускіх рублях** 

% 
гадавых, к/п 

14 11 12 12 11 10 11 14 14 15 20 

Абменны курс (афіцыйны) BYR/USD с/п 2141 2145 2147 2152 2148 2136 2114 2147 2137 2190 2668 
Абменны курс (афіцыйны) BYR/EUR с/п 2805 2890 2948 3115 3215 3339 3183 2827 2719 2935 3544 

* тэмпы росту даляравых паказьнікаў (крыніца: разьлікі паводле дадзеных НСКБ). 
** намінальная стаўка па новых крэдытах юрыдычным асобам (крыніца: НББ). 
Крыніцы: НСКБ і НББ. 
 
Асноўныя эканамічныя паказьнікі 2002 2003 2004 2005 2006 2007 2008 
Намінальны ВУП BYR трлн 26.613 36.565 49.991 65.067 79.231 96.047 128.828 
Намінальны ВУП* USD млрд 14.5 17.7 23.1 30.2 36.9 44.8 60.3 
Рост рэальнага ВУП % г/г 5.0 7.0 11.4 9.4 9.9 8.6 10.0 
Прамысловая вытворчасьць % г/г 4.5 7.1 15.9 10.5 11.3 8.7 10.8 
Сельскагаспадарчая вытворчасьць % г/г 0.7 6.6 12.6 1.7 6.1 4.4 8.9 
ІСЦ % г/г с/п 42.6 28.4 18.1 10.3 7.0 8.4 14.8 
ІСЦ % г/г к/п 34.8 25.4 14.4 8.0 6.6 12.1 13.3 
ІЦВПП % г/г с/п 41.4 37.5 24.1 12.1 8.3 16.2 15.6 
ІЦВПП % г/г к/п 42.7 28.1 18.8 10.0 8.5 17.1 14.2 
Экспарт (т/п, USD) % г/г 9.8 24.4 35.5 15.9 22.3 24.0 35.5 
Імпарт (т/п, USD) % г/г 9.0 25.0 40.4 3.8 33.2 28.0 37.6 
Бягучы рахунак USD млн –334 –426 –1193 436 –1448 –3060 –5049 
Бягучы рахунак % ВУП –2.3 –2.4 –5.2 1.4 –3.9 –6.8 –8.0 
ПЗІ (чыстыя) USD млн 453 170 163 303 351 1770 2143 
Міжнародныя рэзэрвы USD млн 457 474 770 1297 1383 4182 3467 
Сальда дзяржбюджэту % ВУП –0.2 –1.6 0.0 –0.6 2.2 0.6 0.9 
Унутраны дзяржаўны доўг % ВУП к/п 5.4 5.5 5.7 5.8 6.5 6.4 6.7 
Вонкавы доўг (суцэльны) % ВУП к/п 27.0 23.7 21.4 17.9 18.6 28.4 24.6 
Грашовая база % г/г к/п 32 50 42 74 20 38 12 
Абменны курс (НББ) BYR/USD с/п 1784 2075 2160 2154 2145 2146 2136 
Абменны курс (НББ) BYR/USD к/п 1920 2156 2170 2152 2140 2150 2200 
Абменны курс (НББ) BYR/EUR с/п 0.0 0.0 0.0 0.0 0.0 0.0 3135 
Абменны курс (НББ) BYR/EUR к/п 0.0 0.0 0.0 0.0 0.0 0.0 3077 

* ВУП у даляравым эквіваленьце за 2000 гг. разьлічаны па рынкавым (неафіцыйным) валютным курсе (крыніца: Дасьлед-
чы цэнтр ІПМ). 
Крыніцы: НСКБ, Міністэрства фінансаў, НББ, Дасьледчы цэнтр ІПМ. 
 
Умоўныя азначэньні: 
г/г зьмены год да году нар. нарастаючым вынікам 
ІСЦ індэкс спажывецкіх цэнаў НББ Нацыянальны банк Рэспублікі Беларусь 
ІЦВПП індэкс цэнаў вытворцаў прамысловай прадукцыі ПЗІ простыя замежныя інвэстыцыі 
к/п на канец перыяду с/п сярэдняе за перыяд 
м/м зьмены за месяц трлн трыльён 
млн мільён ФСАН Фонд сацыяльнай абароны насельніцтва 
млрд мільярд ЭЗ Эўрапейскі Зьвяз 
 


